
KOTA KINABALU: Bapa Kemer-
dekaan Sabah, Allahyarham Tun
Datu Mustapha Datu Harun (gam-
bar) dianugerahkan ljazah Keho-
rmat Doktor Falsafah (Pembang-
unan Sosial) pada Konvokesyen ke-
8 Universiti Malaysia Sabah (UMS)
di Dewan Canselor UMS kelmarin.

Anak lelakinya. Datuk Amir Kahar
menerima fjazah itu bagi pihak keluar-
ga Tun Mustapha daripada Yang
DiPertua Negeri Sabah yang juga
Canselor UMS yang turut disaksikan
oleh Ketua Menteri, Datuk Seri Musa
Haji Aman yang juga Pro-Canselor
UMS. Pengerusi Lembaga Pengarah
UMS, Tan Sri Abdul Hamid Egoh dan
Naib Canselor, Prof Datuk Dr. Mohd
Noh Dalimin.

Allahyarham yang juga bekas Yang
Dipertua Negeri dan Ketua Menteri
Sabah dikurniakan ljazah Kehormat
itu; berdasarkan sumbangan besarnya
dan jasanya sebagai Bapa Kemerdeka-
an Sabah dan dianggap antara pejuang
kebangsaan dan pemimpin tertlung di
negeri khasnya dan Malaysia amnya.

Ketokohan dan kewibawaan beliau
membebaskan dan memerdekakan
negeri ini dari penjajah British dan
seterusnya membangunkan Sabah
telah mendapat pengiktirafan daripa-
da pelbagai pihak bukan sahaja dari
dalam negara tetapi juga di luar
negara.

Manakala jasanya dalam bidang
pendidikan pula, beliau yang juga pen-
gasas Yayasan Sabah, beliau telah
menyuarakan hasrat untuk menubuh-
kan sebuah kolej universiti di negeri

ini kepada Kerajaan Persekutuan pada
November 1965 dan hasilnya pada
bulan Ogos 1973 Yayasan Sabah telah
menubuhkan sebuah institut pengajian
tinggi yang dikenali sebagai YS-ITM
di Sembulan untuk melahirkan keper-
luan tenaga mahir dalam pelbagai
bidang perkhidmatan dan pengurusan.

Tun Mustapha yang pernah dilan-
tik Pro-Canselor Universiti Pertanian
Malaysia (UPM) pada bulan Novem-
ber 1973 hingga Februari 1990 me-
ninggal dunia pada 2 Januari 1995
semasa berusia 76 tahun.

Sementara itu, Datuk Amir Kahar
yang juga Ahli Dewan Undangan
Negeri (Adun) kawasan Banggi
berkata, keluarga beliau amat terharu
dengan pengiktirafan yang diberikan
oleh UMS terhadap perjuangan yang
telah dicurahkan oleh Allahyarham

Tun Mustapha terhadap negeri ini dan
juga Malaysia amnya.

‘Saya rasa rakyat Sabah juga ter-
utamanya yang bersama-sama den-
gan Allahyarham Tun Mustapha
berjuang untuk membebaskan Sabah
daripada penjajah.” katanya.

Katanya, rakyat Sabah tidak kira
apa juga kaum bangga dengan adanya
pemimpin yang dapat berjuang untuk
kepentingan negeri dan negara. ker-
ana di masa lalu bukan senang untuk
mahu berjuang,” katanya.

Sementara itu, ahli akademik
Prof. Datuk Dr. Abdul Halim Othman
menjadi penerima pertama gelaran
Profesor Emeritus daripada UMS.

Dr. Abdul Halim, 68, yang berasal
dari Kedah merupakan salah seorang
perintis psikologi di negara ini.

Manakala tokoh sastera dan buda-

ya di negert ini, Datuk Jamdin Bu-
yong, 60, menerima ljazah Kehormat
Sarjana Sastera (Sastera).

Jamdin yang juga merupakan be-
kas Pengarah Jabatan Cetak Kerajaan
Negeri dan pernah menjadi wartawan
dan Penolong Editor dan Ketua
Editor Melayu di akhbar Sabah Times
dan kini sebagai Ahli Suruhanjaya
Pilihanraya (SPR).




